
 

 

 

 

 

 

 

 

 

 

 

 

 

 

 

 

REUNIÓN DA COMISIÓN 1ª,

INSTITUCIONAL, DE ADMINISTRACIÓN

XERAL, XUSTIZA E INTERIOR
 

Día: 02.10.2019        Hora: 10:30



 
 

 

 

 

A Comisión 1ª, Institucional, de Administración Xeral, Xustiza e Interior, da que vostede 

forma parte, reunirase o próximo día 2 de outubro de 2019, ás  10:30  horas, no pazo do 

Parlamento. 

 

A orde do día é a seguinte : 

 

 

Punto 1. Preguntas 

  

1.1 53745 (10/POC-008441) 

 Grupo Parlamentario Popular de Galicia 

 Novo Fariña, María Isabel e 6 máis 

 Sobre as previsións e os resultados do procedemento de centralización dos 

procesos selectivos nos corpos de policía local de Galicia 

 Publicación da iniciativa, BOPG n.º 522, do 30.08.2019 

  

1.2 53302 (10/POC-008345) 

 Grupo Parlamentario dos Socialistas de Galicia 

 Vilán Lorenzo, Patricia e 2 máis 

 Sobre o desenvolvemento do proceso de selección para o Corpo de 

Inspectores Veterinarios da Xunta de Galicia, convocado mediante orde da 

Consellería de Facenda do 31 de marzo de 2017 

 Publicación da iniciativa, BOPG n.º 522, do 30.08.2019 

  

1.3 55343 (10/POC-008730) 

 Grupo Parlamentario Mixto 

 Villares Naveira, Luis e 3 máis 

 Sobre as previsións do Goberno galego respecto do desenvolvemento das 

actuacións necesarias para garantir a presenza da figura de axente de 

Igualdade nas institucións públicas, así como a periodicidade e o 

cumprimento real dos cursos formativos ofertados pola administración 

pública ao persoal en materia de igualdade, perspectiva de xénero e 

prevención da violencia machista 

 Publicación da iniciativa, BOPG n.º 533, do 18.09.2019 

  

1.4 55354 (10/POC-008731) 

 Grupo Parlamentario Grupo Común da Esquerda 

 Santos Queiruga, Carmen 

 Sobre a sentenza ditada polo Tribunal Superior de Xustiza de Galicia en 

relación coa elección do procedemento de libre designación para o 

nomeamento de sete directores de oficinas de emprego 

 Publicación da iniciativa, BOPG n.º 533, do 18.09.2019 

  

1.5 55417 (10/POC-008738) 

 Grupo Parlamentario do Bloque Nacionalista Galego 

 Bará Torres, Xosé Luís e 5 máis 

 Sobre o balance que fai o Goberno galego da aplicación da Lei 1/2014, para 

o aproveitamento da lingua portuguesa e vínculos coa lusofonía, a súa 

valoración en relación co estado de desenvolvemento da Estratexia galega 

de acción exterior e as actuacións previstas na materia 

 Publicación da iniciativa, BOPG n.º 533, do 18.09.2019 

  

1.6 55425 (10/POC-008740) 

 Grupo Parlamentario Popular de Galicia 

 Arias Rodríguez, Raquel e 8 máis 

 Sobre a valoración que fai o Goberno galego do desenvolvemento das bolsas 

Excelencia mocidade exterior en relación co seu impacto en diversos eidos 

e as súas previsións ao respecto para o curso 2020-2021 

 Publicación da iniciativa, BOPG n.º 533, do 18.09.2019 

  

Punto 2. Proposicións non de lei 

  

2.1 55282 (10/PNC-004394) 

 Grupo Parlamentario do Bloque Nacionalista Galego 

 Bará Torres, Xosé Luís e 5 máis 

 Sobre as actuacións que debe levar a cabo o Goberno galego en materia de 

infraestruturas deportivas 

 Publicación da iniciativa, BOPG n.º 533, do 18.09.2019 

  

2.2 55570 (10/PNC-004418) 

 Grupo Parlamentario dos Socialistas de Galicia 

 Fernández Leiceaga, Xoaquín María e 2 máis 

 Sobre as actuacións que debe levar a cabo o Goberno galego para a 

implantación dun servizo de escolas infantís para os empregados públicos 

da Administración autonómica 

 Publicación da iniciativa, BOPG n.º 533, do 18.09.2019 

  

 

 

Os grupos parlamentarios poderán presentar emendas ás proposicións non de lei ata seis 

horas antes do inicio da sesión, ao abeiro do disposto no artigo 161.2 do Regulamento. 

O que lle comunico para o seu coñecemento e a súa convocatoria á devandita reunión. 

 

Santiago de Compostela, 25 de setembro de 2019 

 

 

 

 

 

 

 

José Manuel Rey Varela 

Presidente da Comisión 
 
 

José 
Manuel 
Rey Varela

Firmado digitalmente por 
José Manuel Rey Varela 
Nombre de 
reconocimiento (DN): 
cn=José Manuel Rey Varela, 
email=jose.rey.varela@parl
amentodegalicia.gal 
Fecha: 2019.09.25 14:09:44 
+02'00'

Asinado dixitalmente por:

 

José Manuel Rey Varela na data 25/09/2019 14:09:44

RELACIÓN DE MEMBROS DE 
COMISIÓN 1ª, INSTITUCIONAL, DE

ADMINISTRACIÓN XERAL, XUSTIZA E INTERIOR
POR ORDE ALFABÉTICA

 

Mesa

 

Vogais

Presidente
José Manuel Rey Varela P

Vicepresidenta
María Julia Rodríguez Barreira P

Secretaria
Patricia Vilán Lorenzo S

Xosé Luís Bará Torres BNG
Beatriz Mato Otero P
Jacobo Moreira Ferro P
María Isabel Novo Fariña P
José Alberto Pazos Couñago P
María Teresa Porritt Lueiro S
Paula Prado del Río P
Carmen Santos Queiruga GCE
Luis Villares Naveira M



 

 

Reunión da Comisión 1ª, Institucional, de Administración Xeral,

Xustiza e Interior

Día: 02.10.2019        Hora: 10:30

Orde do día

 

 

1. Preguntas



 

 

Reunión da Comisión 1ª, Institucional, de Administración Xeral,

Xustiza e Interior

Día: 02.10.2019        Hora: 10:30

Orde do día

 

 

1.1 53745(10/POC-008441)

Grupo Parlamentario Popular de Galicia

Novo Fariña, María Isabel e 6 máis

Sobre as previsións e os resultados do procedemento de

centralización dos procesos selectivos nos corpos de policía

local de Galicia

Publicación da iniciativa, 522, 30.08.2019



 

 

Á Mesa do Parlamento 
 
Maribel Novo Fariña, Paula Prado del Río, Jose Manuel Rey Varela, Jacobo 
Moreira Ferro, Beatriz Mato Otero, Alberto Pazos Couñago e Julia Rodríguez 
Barreira deputadas e deputados do Grupo Parlamentario Popular, ao abeiro do 
disposto no artigo 152 e concordantes do Regulamento da Cámara, presentan ante esa 
Mesa a seguinte pregunta para a súa resposta oral en Comisión 1ª Institucional, 
Administración Xeral, Xustiza e Interior. 
 
 
 
O goberno galego aprobou a finais do ano 2017 o decreto 115/2017, do 17 de 
novembro, polo que se regula a cooperación entre a Administración xeral da 
Comunidade Autónoma de Galicia e os concellos na selección de membros dos corpos 
de policía local, vixilantes municipais e auxiliares de policía local, a través do cal se 
instrumentaba a posibilidade de que a Xunta de Galicia asumise a selección dos 
policías locais de Galicia a través da sinatura de convenios de delegación de 
competencias cos concellos interesados. 
 
Deste xeito, coas convocatorias unificadas, acadase unha maior eficiencia e eficacia 
nos recursos públicos. Os concellos aforran os custes que supoñen os procesos 
selectivos, mais aínda se teñen en conta as particularidades e número de probas a 
desenvolver nos mesmos e garanten a cobertura das prazas. E a Administración 
autonómica, pola súa banda, e dentro das súas funcións, acada unha elevada 
coordinación nesta materia e colabora activamente coas entidades locais. 
 
Polo tanto, e tendo en conta que xa finalizaron os primeiros procesos selectivos 
convocados pola Xunta de Galicia a través da Academia Galega de Seguridade Pública, 
os deputados e deputadas asinantes, formulan as seguintes preguntas para resposta 
oral  en Comisión: 
 

- Cantos concellos se adheriron ás convocatorias unificadas?  

- Cales foron os resultados do primeiro proceso selectivo unitario nas 

convocatorias de ingreso na policía local e auxiliares de policía local?  

- Existen previsións de levar a cabo convocatorias unificadas nas categorías 

superiores á policía? 

- Hai movemento e uso da listaxe de colaboración para a contratación de persoal 

auxiliar de policía local? 

Santiago de Compostela, 13 de agosto de 2019. 

Asinado dixitalmente por: 

 
María Isabel Novo Fariña na data 12/08/2019 14:18:43 

 
Paula Prado Del Río na data 12/08/2019 14:18:55 

 
José Manuel Rey Varela na data 12/08/2019 14:19:07 

 
Alberto Pazos Couñago na data 12/08/2019 14:19:31 

 
Jacobo Moreira Ferro na data 12/08/2019 14:19:58 

 
Beatriz Mato Otero na data 12/08/2019 14:20:22 

 
María Julia Rodriguez Barreira na data 12/08/2019 14:20:34 

Reunión da Comisión 1ª, Institucional, de Administración Xeral,

Xustiza e Interior

Día: 02.10.2019        Hora: 10:30

Orde do día

 

 

1.2 53302(10/POC-008345)

Grupo Parlamentario dos Socialistas de Galicia

Vilán Lorenzo, Patricia e 2 máis

Sobre o desenvolvemento do proceso de selección para o Corpo

de Inspectores Veterinarios da Xunta de Galicia, convocado

mediante orde da Consellería de Facenda do 31 de marzo de

2017

Publicación da iniciativa, 522, 30.08.2019



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento 

Patricia Vilán Lorenzo, María Teresa Porritt Lueiro e Matilde Begoña 

Rodríguez Rumbo, deputadas pertencentes ao Grupo Parlamentario dos 

Socialistas de Galicia, ao abeiro do disposto no artigo 152 do Regulamento da 

Cámara, presentan ante esa Mesa a seguinte pregunta para a súa resposta oral en 

Comisión 1.ª, Institucional, de Administración Xeral, Xustiza e Interior. 

Mediante Orde da Consellería de Facenda de 31 de marzo de 2017 (publicada no 

DOG do 7 de abril de 2017), convocábase o correspondente proceso selectivo ao 

Corpo de Inspectores Veterinarios da Xunta de Galicia. Este grupo parlamentario 

solicitara a copia completa do expediente do proceso de oposicións ao dito corpo, 

incluíndo as actas do Tribunal opositor dende o seu nomeamento orixinario, 

alegacións e recursos presentados contra o nomeamento do Tribunal, preguntas 

impugnadas e resultados das impugnacións e lista de opositores aprobados. En 

resposta de 26 de novembro do ano pasado, o Goberno respondía que o proceso 

de selección non estaba rematado, que aínda estaban pendentes de se resolver 

varios recursos administrativos referidos a anteriores acordos do Tribunal de 

selección e que non se podía aportar a documentación.  

Teñen pasado xa 2 anos e 2 meses dende a publicación da convocatoria no DOG 

e aínda non está resolto o proceso selectivo para as persoas aprobadas, pois 

transcorreron case 3 meses desde a finalización do prazo para achegar méritos e 1 

ano desde o comezo da primeira proba. Parece ser que está todo pendente dun 

informe que debe emitir a Asesoría Xurídica da Xunta de Galicia e que, en tanto 

non se emita, non se poden publicar as puntuacións definitivas, mais todo é un 

supoñer... 

Por todo o exposto, as deputadas que asinan formulan as seguintes preguntas para 

o seu debate en Comisión: 

1. Sabe o Goberno da Xunta de Galicia se está xa rematado o proceso de 

selección ao Corpo de Inspectores Veterinarios da Xunta de Galicia, 

convocado mediante Orde da Consellería de Facenda de 31 de marzo de 

2017 e publicado no DOG de 7 de abril de 2017? 

2. Están aínda pendentes de se resolver varios recursos administrativos 

referidos a anteriores acordos do Tribunal de selección? 

3. Está aínda pendente de se emitir un informe da Asesoría Xurídica da 

Xunta? 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

4. Sabe o Goberno cando se van publicar as puntuacións definitivas neste 

proceso de selección? 

 

 

Pazo do Parlamento, 02 de agosto de 2019 

 

Asdo.: Patricia Vilán Lorenzo 

   María Teresa Porritt Lueiro 

   Matilde Begoña Rodríguez Rumbo 

Deputadas do G.P. dos Socialistas de Galicia 

 

 

 

 

 

 
Asinado dixitalmente por: 

 
Patricia Vilán Lorenzo na data 02/08/2019 12:24:51 

 
María Teresa Porritt Lueiro na data 02/08/2019 12:25:04 

 
Matilde Begoña Rodríguez Rumbo na data 02/08/2019 12:25:13 

Reunión da Comisión 1ª, Institucional, de Administración Xeral,

Xustiza e Interior

Día: 02.10.2019        Hora: 10:30

Orde do día

 

 

1.3 55343(10/POC-008730)

Grupo Parlamentario Mixto

Villares Naveira, Luis e 3 máis

Sobre as previsións do Goberno galego respecto do

desenvolvemento das actuacións necesarias para garantir a

presenza da figura de axente de Igualdade nas institucións

públicas, así como a periodicidade e o cumprimento real dos

cursos formativos ofertados pola administración pública ao

persoal en materia de igualdade, perspectiva de xénero e

prevención da violencia machista

Publicación da iniciativa, 533, 18.09.2019



    Á MESA DO PARLAMENTO 

 

Luís Villares Naveira, Paula Vázquez Verao, Davide Rodríguez Estévez e 

Pancho Casal Vidal, deputada e deputados do G.P. Mixto, ao abeiro do artigo 

156 do Regulamento do Parlamento de Galicia, presenta a seguinte Pregunta 

para a súa resposta oral na Comisión 1ª  

 

O alcol e a masificación de festivais, concertos e actividades lúdicas que 

aglutinan a grandes cantidades de persoas en ocasións serven de pretexto para 

que se produzan abusos e agresións sexuais durante os mesmos, feito que se 

agrava xa que este tipo de eventos, a pesares de estar repletos de seguridade, non 

contan con protocolos para evitar calquera tipo de agresión machista.       

Os colectivos feministas, fartos de soportar e sufrir estas agresións machistas, 

comezaron fai xa uns anos a establecer “Puntos Lila”, como espazos seguros para 

as mulleres, espazos de información, atención, asesoramento, acompañamento e 

denuncia ante as diversas formas de violencia machista.    

Estas iniciativas teñen como obxectivos sensibilizar e lembrar á cidadanía que 

nas festas e eventos a igualdade e o respecto deben estar sempre garantidos e 

ofrecer información, acompañamento e primeira atención a calquera muller que 

puidera vivir un episodio de violencia machista durante o evento en cuestión.   

A coordinación destes “Puntos Lila”, xestionadas por persoas voluntarias, corre a 

cargo, normalmente, do Centro de información ás Mulleres (CIM).  

Os colectivos feministas reclaman axentes de igualdade nas institucións públicas, 

entendendo que iniciativas municipais como as dos “Puntos Lila” quedan en 

actividades dun so día e que, sen formación transversal en xénero estes espazos 

son un parche para a igualdade real, polo que apostan por estender iniciativas 

como estas a todos os ámbitos, contando con persoas profesionais, pois en 

materia de igualdade, segundo refiren “non se parte de cero senón de menos 50”.   

A figura de axente de igualdade tería como función deseñar, implementar e 

avaliar calquera medida ou actuación de igualdade, recalcando que moitas veces, 

nas institucións públicas, a pesares de ser obrigatoria a asistencia a estes cursos 

de formación, ninguén vela por que se cumpra a normativa e o persoal 

traballador público asista.     

Dende a Secretaría Xeral de Igualdade aseguran que a Xunta financia axentes de 

igualdade a través dos Centros de Información ás Mulleres e que a formación en 

perspectiva de xénero é obrigatoria para todo o persoal que ocupa cargos 

públicos.  

Empregados e empregadas do sistema educativo, sanitario, social, xudicial, e en 

xeral, calquera persoa que ocupa cargos públicos, deben formarse, xa sexa de 

xeito presencial ou a distancia, nesta materia, e para elo, non abonda con que nun 

período de dez anos deban facer estes cursos, cunha duración igual ou superior a 

vinte horas dos que ninguén vela polo seu cumprimento, polo que contar cunha 

figura profesional como a de axente de igualdade, que ofreza atención, 

información e formación especializada, é esencial.   

Por todo o exposto, a deputada e os deputados que subscriben presentan a 

seguinte pregunta para a súa resposta oral na Comisión 1ª: 

 

1. Ten previsto a Xunta de Galicia levar a cabo tódalas actuacións necesarias 

para que antes de que remate este período de sesións, a figura de axente de 

igualdade teña presenza nas institucións públicas, tal e como reclaman os 

colectivos feministas? 

2. Garantirá a Xunta a periodicidade e cumprimento real dos cursos 

formativos en materia de igualdade, perspectiva de xénero e prevención da 

violencia machista que se oferten dende a administración pública ao 

persoal?  

 

Santiago de Compostela, a 9 de setembro de 2019. 

Asinado: Luís Villares Naveira, Paula Vázquez Verao, Davide Rodríguez Estévez 

e Pancho Casal Vidal, deputada e deputados do G.P. Mixto. 

 

 

 

 
Asinado dixitalmente por: 

 
Francisco Casal Vidal na data 09/09/2019 20:05:19 

 
David Rodríguez Estévez na data 09/09/2019 20:05:24 

 
Paula Vázquez Verao na data 09/09/2019 20:05:32 

 
Luis Villares Naveira na data 09/09/2019 20:05:41 

Reunión da Comisión 1ª, Institucional, de Administración Xeral,

Xustiza e Interior

Día: 02.10.2019        Hora: 10:30

Orde do día

 

 

1.4 55354(10/POC-008731)

Grupo Parlamentario Grupo Común da Esquerda

Santos Queiruga, Carmen

Sobre a sentenza ditada polo Tribunal Superior de Xustiza de

Galicia en relación coa elección do procedemento de libre

designación para o nomeamento de sete directores de oficinas

de emprego

Publicación da iniciativa, 533, 18.09.2019



   Á MESA DO PARLAMENTO 

 

Carmen Santos Queiruga, deputada do Grupo Parlamentario Grupo Común da 

Esquerda, ao abeiro do disposto no artigo 156 do Regulamento da Cámara, 

presenta a seguinte Pregunta para a súa resposta oral na Comisión 1.ª. 

 

O Tribunal Superior de Xustiza de Galicia vén de pararlle os pés ao Goberno 

galego que pretendía adxudicar a dedo 7 postos directivos vulnerando a 

normativa vixente.  

O ano pasado, a Consellería de Economía, Emprego e Industria aprobou unha 

relación de postos de traballo co obxecto de cubrir 16 postos de libre 

designación, entres eles, os 7 postos de director das oficinas de emprego da 

Coruña-Monelos, Ferrol-Esteiro, Santiago Norte, Lugo Sur, Ourense Centro, 

Pontevedra-Concello e Vigo-Calvario.  

A RPT xustificaba a discrecionalidade da libre designación dos 7 postos 

directivos amparándose nunha resolución do Goberno galego do ano 2016 que se 

refire aos centros dependentes da Xunta con características singulares. Tal e 

como lembra o TSXG, estes centros son: 

1) os centros nos que estean internadas persoas en situación de 

dependencia ou formación, ou menores tutelados pola Administración 

autonómica;  

2) os centros de investigación e innovación nos que se desenvolvan 

proxectos que poidan supoñer unha vantaxe competitiva para Galicia;  

3) os centros de formación profesional integrado de titularidade pública; 

4) os centros con competencias en materia de atención integral ás vítimas 

de violencia de xénero e ás persoas delas dependentes.  

 

Segundo o TSXG, “é claro que as oficinas de emprego e coordinación non se 

atopan en ningún de ditos grupos”, polo que, nunha sentenza do 3 de xullo de 

2019, anulou a decisión do Goberno galego de nomear por libre designación aos 

seus directores. 

Desta maneira, compróbase novamente que o Partido Popular continúa 

empregando a Xunta como se fora unha axencia de colocación, favorecendo os 

seus intereses privados, así como os das súas persoas afíns, en detrimento do 

conxunto dos galegos e das galegas.  

Por todo o exposto, a deputada asinante presenta as seguintes preguntas para a 

súa resposta oral en Comisión: 

1.ª) Que avaliación fai o Goberno da Xunta da sentenza do Tribunal Superior de 

Xustiza de Galicia?  

2.ª) Continúa pensando que a discrecionalidade na contratación dos directores 

das oficinas de emprego estaba xustificada? Por que?  

 

Santiago de Compostela, 10 de setembro de 2019. 

 

  Asdo.: Carmen Santos Queiruga 

   Deputada do G.P Grupo Común da Esquerda. 

 

 

Asinado dixitalmente por: 

Carmen Santos Queiruga na data 10/09/2019 10:38:29 

Reunión da Comisión 1ª, Institucional, de Administración Xeral,

Xustiza e Interior

Día: 02.10.2019        Hora: 10:30

Orde do día

 

 

1.5 55417(10/POC-008738)

Grupo Parlamentario do Bloque Nacionalista Galego

Bará Torres, Xosé Luís e 5 máis

Sobre o balance que fai o Goberno galego da aplicación da Lei

1/2014, para o aproveitamento da lingua portuguesa e vínculos

coa lusofonía, a súa valoración en relación co estado de

desenvolvemento da Estratexia galega de acción exterior e as

actuacións previstas na materia

Publicación da iniciativa, 533, 18.09.2019

Á Mesa do Parlamento 

Luis Bará Torres, Ana Pontón Mondelo, Olalla Rodil Fernández, Xosé Luis 

Rivas Cruz, Montserrat Prado Cores e Noa Presas Bergantiños, deputadas e 

deputados do Grupo Parlamentar do Bloque Nacionalista Galego (BNG), ao abeiro 

do disposto no Regulamento da Cámara, presentan a seguinte Pregunta para resposta 

oral na Comisión 1ª, relativa á acción exterior da Xunta de Galiza. 

 

EXPOSICIÓN DE MOTIVOS 

Co Decreto de Acción Exterior aprobado en 2015 a Xunta de Galiza optou por 

unha política exterior dependente, subordinada e pouco ambiciosa. O 1 de febreiro de 

2018 o Consello da Xunta aprobou a Estratexia de Acción Exterior de Galicia, que 

concreta o marco creado polo Decreto nun documento xeralista, sen prioridades claras, 

sen liñas estratéxicas e sen medidas orzamentarias. 

Na actualidade, a Xunta de Galiza carece dunha auténtica política de acción 

exterior. Non hai coordinación efectiva ao máis alto nivel, como o demostra o feito de 

que as competencias na materia teñan o rango de Dirección Xeral. De aí que en lugar 

dunha acción coordinada e conxunta teñamos unha suma de accións desconectadas e 

illadas de cada departamento. O Consello de Acción Exterior, creado polo Decreto 

368/2009, é un organismo pouco operativo, que nin sequera se reúne coa periodicidade 

prevista. Tampouco existe desde a Xunta interese en coordinar e impulsar a acción 

exterior das cidades e en cooperar coas universidades na súa proxección internacional. 

Por outra parte, cando se cumpriron 5 anos da entrada en vigor da Lei de 

aproveitamento da lingua portuguesa e vínculos coa lusofonía, non existe un balance nin 

unha folla de rota a este respecto, e moitas das expectativas creadas pola Lei Paz 

Andrade ficaron nunha declaración de boas intencións. Mentres en Galiza esta materia 

segue a ser unha sinatura pendente, outras comunidades como Extremadura están a 

facer os deberes e levan moita vantaxe ao respecto. 

O pasado 18 de xullo o Consello da Xunta deu inicio á tramitación do 

anteproxecto de Lei de Acción Exterior e Cooperación, que deberá fixar os obxectivos, 

as prioridades e as liñas de actuación neste ámbito. A elaboración dunha norma destas 

características debería ser obxecto dun amplo proceso de interlocución social e 

institucional, coa participación de persoas expertas, universidades, centros de estudo e 

análise, concellos, organizacións non gubernamentais de cooperación, e de todos os 

sectores sociais, económicos e culturais que teñen intereses e presenza no exterior. 

 

Por todo isto formúlanse as seguintes preguntas para resposta oral na Comisión 

1ª: 

1. Que balance fai o goberno galego da aplicación da chamada Lei Paz 

Andrade? 

2. Que prioridades ten a Xunta de Galiza en relación coa Lusofonía? 

3. Considera de interese a creación do Observatorio Galego da Lusofonía? 

4. Que xestións fixo a Xunta de Galiza a respecto da Casa da Lusofonía? 

5. Que valoración fai o goberno galego do primeiro ano e medio da 

Estratexia Galega de Acción Exterior? 

6. Ten previsto a Xunta de Galiza convocar e reactivar o Consello Galego 

de Acción Exterior, que non se reúne desde o ano 2017? 

7. Que previsións ten a Xunta de Galiza a respecto do impulso da 

formación en materia de cooperación e acción exterior? 

8. Considera de interese colaborar coas cidades para a elaboración e 

desenvolvemento das Bases de Acción Exterior das cidades? 

9. Considera o goberno galego necesario abrir un proceso participativo, en 

coordinación con todos os sectores sociais, económicos e culturais e con todos os 

axentes institucionais, para a que a Lei de acción exterior e cooperación teña carácter 

integrado e sexa froito do maior diálogo e consenso posíbel? 

 

Santiago de Compostela, 10 de setembro de 2019 

 

Asdo.: Luis Bará Torres 

Noa Presas Bergantiños 

Olalla Rodil Fernández 

Xosé Luis Rivas Cruz 

Montserrat Prado Cores 

Ana Pontón Mondelo  

Deputadas e deputados do G.P. do BNG 

Asinado dixitalmente por: 

 

Xosé Luis Bará Torres na data 10/09/2019 14:01:58 

 

María Montserrat Prado Cores na data 10/09/2019 14:02:03 

 

Noa Presas Bergantiños na data 10/09/2019 14:02:10 

 

Olalla Rodil Fernández na data 10/09/2019 14:02:17 

 

Xose Luis Rivas Cruz na data 10/09/2019 14:02:25 

 

Ana Pontón Mondelo na data 10/09/2019 14:02:32 

 

C
S

V
: R

E
X

IS
TR

O
IlP

L3
1d

ot
4

V
er

ifi
ca

ci
ón

:
ht

tp
s:

//s
ed

e.
pa

rla
m

en
to

de
ga

lic
ia

.g
al

/tr
am

ite
s/

cs
v/



 

 

Reunión da Comisión 1ª, Institucional, de Administración Xeral,

Xustiza e Interior

Día: 02.10.2019        Hora: 10:30

Orde do día

 

 

1.6 55425(10/POC-008740)

Grupo Parlamentario Popular de Galicia

Arias Rodríguez, Raquel e 8 máis

Sobre a valoración que fai o Goberno galego do

desenvolvemento das bolsas Excelencia mocidade exterior en

relación co seu impacto en diversos eidos e as súas

previsións ao respecto para o curso 2020-2021

Publicación da iniciativa, 533, 18.09.2019



 

 

Á Mesa do Parlamento 
 
Raquel Arias Rodríguez, Paula Prado del Río, Alberto Pazos Couñago, Beatriz 
Mato Otero, Jacobo Moreira Ferro, Diego Calvo Pouso, Julia Rodríguez Barreira, 
Jose Manuel Rey Varela e Isabel Novo Fariña, deputados e deputadas do Grupo 
Parlamentario Popular de Galicia, ao abeiro do disposto no artigo 152 e concordantes 
do Regulamento da Cámara presentan, ante esa Mesa, a seguinte Pregunta para a 
súa resposta Oral en Comisión 1ª; Institucional, Administración Xeral, Xustiza e 
Interior. 
 
 
O Goberno galego vén mantendo nos últimos anos un compromiso firme cos galegos 

da diáspora, tanto para garantir o seu benestar no exterior como para favorecer e 

facilitar o seu retorno a Galicia. Para afondar nesa liña, o programa electoral co que o 

Partido Popular de Galicia obtivo a confianza maioritaria dos galegos nas eleccións 

autonómicas de 2016 incluía un compromiso específico de “intensificar os programas 

que incentivan o retorno emprendedor a Galicia”. 

 

Mostra disto é a Estratexia Emigración 2020 e a Estratexia Retorna 2020, ambas 

aprobadas no 2018.  

 

No caso da Estratexia Retorna 2020, a Xunta estableceu como obxectivo prioritario o 

regreso de máis de 20.000 galegos da diáspora, dos cales 12.000 terán menos de 45 

anos, garantindo así os seus dereitos de retorno. Este documento contempla 

numerosas actuacións dirixidas a garantir “o dereito dos galegos a viviren e traballaren 

na propia terra”, un principio reitor recollido no artigo 4.3 do Estatuto de Autonomía de 

Galicia.  

 

Unha estratexia dotada de 15 millóns de euros para medidas específicas e 220 millóns 

de euros para accións transversais que abarca dende o asesoramento e seguimento 

dos galegos da diáspora en todas as fases do retorno, ata medidas de protección social 

e de integración no mercado laboral, o emprendemento, a innovación, a vivenda ou a 

formación.  

 

Precisamente no eido da educación, a formación e a captación de talento do exterior, a 

Secretaría Xeral de Emigración leva anos convocando as Bolsas Excelencia Mocidade 

Exterior (BEME), das que se beneficiando os mellores expedientes académicos da 

diáspora galega, que obteñen unha axuda económica para cursar un mestrado nunha 

das tres universidades públicas da nosa comunidade.  

 

Dende o Grupo Parlamentario Popular consideramos que estas bolsas de estudos 

incentivan o retorno de galegos residentes do exterior con currículos excelentes, 

contribuíndo a que Galicia se converta nun lugar onde estudar e continuar a carreira 

profesional como destino laboral de calidade. Do mesmo xeito, estas bolsas favorecen 

a fixación de poboación nova na Galicia territorial, abrindo aos estudantes do mestrado 

a novas oportunidades de emprego e de emprendemento.  

 

Por todo o exposto anteriormente, os deputados e deputadas  asinantes formulan a 

seguinte pregunta en comisión. 

 

-Que valoración fai a Xunta de Galicia do desenvolvemento das Bolsas Excelencia 

Mocidade Exterior en relación ao seu impacto no eido social, cultural, económico e 

demográfico e cal é a súa previsión de cara ao curso 2020/2021?  

 

Santiago de Compostela, 10 de setembro de 2019. 
 
 
Asinado dixitalmente por: 

 
Raquel Arias Rodríguez na data 10/09/2019 16:48:09 

 
Paula Prado Del Río na data 10/09/2019 16:48:31 

 
Alberto Pazos Couñago na data 10/09/2019 16:48:46 

 
Beatriz Mato Otero na data 10/09/2019 16:49:06 

 
Jacobo Moreira Ferro na data 10/09/2019 16:49:35 

 
Diego Calvo Pouso na data 10/09/2019 16:50:15 

 
María Julia Rodriguez Barreira na data 10/09/2019 16:50:29 

 
José Manuel Rey Varela na data 10/09/2019 16:50:54 

 
María Isabel Novo Fariña na data 10/09/2019 16:51:25 

Reunión da Comisión 1ª, Institucional, de Administración Xeral,

Xustiza e Interior

Día: 02.10.2019        Hora: 10:30

Orde do día

 

 

2. Proposicións non de lei

Orde do día

 

 

2.1 55282(10/PNC-004394)

Grupo Parlamentario do Bloque Nacionalista Galego

Bará Torres, Xosé Luís e 5 máis

Sobre as actuacións que debe levar a cabo o Goberno galego en

materia de infraestruturas deportivas

Publicación da iniciativa, 533, 18.09.2019

Á Mesa do Parlamento 

O Grupo Parlamentar do Bloque Nacionalista Galego (BNG), a iniciativa 

das deputadas e deputados Luis Bará Torres, Ana Pontón Mondelo, Olalla Rodil 

Fernández, Xosé Luis Rivas Cruz, Montserrat Prado Cores e Noa Presas 

Bergantiños, ao abeiro do disposto no Regulamento da Cámara, presenta a seguinte 

Proposición non de lei para o seu debate en Comisión, relativa ao rexistro, censo e 

plans de infraestruturas deportivas da Secretaría xeral para o deporte. 

 

EXPOSICIÓN DE MOTIVOS 

Periodicamente a prensa informa sobre visitas a concellos e sobre reunións e 

entrevistas do Secretario Xeral para o Deporte con alcaldes e alcaldesas. Na primeira 

metade do ano 2019 anunciáronse por esta vía convenios de colaboración cos concellos 

de Moraña, Marín, Ponteceso, Vilanova, Baiona, Ourense, Redondela, etc. 

Na nota de prensa da sinatura do convenio co concello de Marín dábanse os 

seguintes datos de investimentos da Secretaría Xeral en infraestruturas deportivas: 

“A Secretaría Xeral para o Deporte realiza unha aposta decidida neste 2019 

polas infraestruturas deportivas. Nos orzamentos iniciais de 2018 destinábanse un total 

de 2.833.043 euros para a construción e a mellora das infraestruturas deportivas de 

Galicia  

Para o exercicio 2019, a Secretaría Xeral para o Deporte destinará unha contía 

de 3.934.217 euros -un 40% máis que o destinado inicialmente en 2018-. En total, na 

provincia de Pontevedra realizaranse obras en 22 concellos que alcanzarán os 1,35 

millóns de euros e nas que participará a Secretaría Xeral para o Deporte a través dunha 

achega de ao redor de medio millón de euros”. 

Resulta moi difícil coñecer a que van dedicados estes investimentos e os 

criterios utilizados pola Secretaría Xeral para o Deporte para seleccionar os concellos e 

as obras financiadas mediante convenios. Como tamén resulta laboriosoter acceso á 

totalidade dos convenios, o seu obxecto e a súa contía. 

Unha das causas desta situación é a inexistencia dun Rexistro e Censo de 

Infraestruturas Deportivas e dun Plan Xeral de Infraestruturas e Equipamentos 

Deportivos de Galicia, instrumentos imprescindíbeis para coñecer os equipamentos 

existentes e o seu estado, así como as necesidades presentes e futuras. 

O Rexistro, o Censo e o Plan son actuacións fundamentais previstas na Lei do 

deporte de Galicia do ano 2012 que aínda están pendentes de realización, o que pon en 

evidencia a falta de xestión do goberno galego nesta materia. 

Velaquí o que prevé ao respecto a Lei galega do deporte do ano 2012:  

“TÍTULO VI 

INSTALACIÓNS DEPORTIVAS 

CAPÍTULO I 

REXISTRO DE INSTALACIÓNS DEPORTIVAS DE GALICIA 

Artigo 76. Definición de instalación deportiva. 

1. Considérase instalación deportiva convencional calquera espazo aberto ou 

pechado, infraestrutura ou inmoble proxectado ou adaptado especificamente para a 

práctica do deporte que estea dotado das condicións aptas para o exercicio de calquera 

das súas modalidades ou especialidades. 

2. Considéranse espazos deportivos non convencionais aqueles nos que se 

desenvolven actividades deportivas e que se adaptan ás características do medio, natural 

ou urbano. 

3. Para os efectos desta lei, as instalacións deportivas clasifícanse en instalacións 

de uso público e privado. Teñen a consideración de instalacións de uso público aquelas 

abertas ao público en xeral, con independencia da súa titularidade ou da esixencia de 

contraprestación pola súa utilización. 

4. Regulamentariamente poderase establecer unha tipoloxía de instalacións, así 

como un sistema de clasificación destas, atendendo, entre outras circunstancias, ás 

características da súa oferta deportiva e á calidade dos servizos prestados. 

Artigo 77. Rexistro e finalidade. 

1. Correspóndelle á Administración autonómica a creación e custodia do 

Rexistro de Instalacións Deportivas de Galicia, no que se inscribirán as instalacións 

deportivas de uso público da Comunidade Autónoma. 

2. A inscrición no rexistro da instalación deportiva correspondente será 

condición para poder realizar competicións deportivas de carácter oficial de calquera 

ámbito territorial. 

3. A inscrición poderá ser denegada cando a instalación non cumpra as 

habilitacións técnicas nin os requisitos necesarios para a práctica deportiva segura. 

4. Os datos que figuran no rexistro servirán para confeccionar o censo de 

instalacións deportivas, que se publicará coas agrupacións e clasificacións suficientes 

para dar a coñecer a situación das infraestruturas na Comunidade Autónoma e contribuír 

á planificación das novas que se poidan construír. 

5. Os datos das infraestruturas que se inclúen no censo reflectirán, polo menos: 

a) A situación territorial. 

b) A súa titularidade. 

c) O estado de conservación e os servizos cos que contan. 

d) A capacidade e a accesibilidade para persoas con algunha discapacidade, de 

acordo coas condicións legais establecidas na normativa sectorial autonómica de 

accesibilidade e supresión de barreiras arquitectónicas. 

e) As modalidades deportivas que se poidan desenvolver. 

CAPÍTULO II 

PLAN XERAL DE INSTALACIÓNS E EQUIPAMENTOS DEPORTIVOS 

Artigo 78. Finalidade e competencia para a súa elaboración. 

1. Co obxecto de garantir unha apropiada utilización dos recursos que as 

administracións públicas destinen á promoción do deporte, elaborarase o Plan xeral de 

instalacións e equipamentos deportivos de Galicia, do que deberá informarse 

oportunamente ao Parlamento de Galicia. 

2. Correspóndelle á Administración autonómica a redacción e aprobación deste 

plan. A aprobación levará implícita a declaración de utilidade pública ou interese social 

das obras e a necesidade de ocupación dos bens e dereitos necesarios para levar a cabo a 

súa execución, para os efectos de expropiación forzosa ou imposición de servidumes. 

3. O mencionado plan determinará os criterios xerais de actuación e a situación 

xeográfica das instalacións e equipamentos deportivos de interese xeral, establecerá as 

determinacións e a súa tipoloxía técnica e sinalará as etapas necesarias para a súa 

execución. 

4. O Plan xeral de instalacións e equipamentos deportivos de Galicia deberá ser 

revisado cada cinco anos co fin de conseguir a súa actualización e adaptación ás 

necesidades deportivas.” 

 

Polo anteriormente exposto, o Grupo Parlamentar do BNG presenta a seguinte 

proposición non de lei para o debate en comisión: 

“O Parlamento insta á Xunta de Galicia a: 

1. Elaborar e facer público no presente ano 2019 o Censo de Infraestruturas 

Deportivas de Galicia, previsto na Lei galega do deporte do ano 2012. 

2. Elaborar e facer público no prazo máximo de 6 meses o Plan Xeral de 

Infraestruturas Deportivas de Galicia, previsto na Lei galega do Deporte do ano 2012. 

Con carácter previo á súa publicación, o Plan enviarase ao Parlamento para o debate e 

aprobación. 

3. Tramitar polo procedemento de convocatoria en concorrencia 

competitiva as axudas ás entidades locais para a construción e mellora de equipamentos 

deportivos de titularidade municipal. 

4. Elaborar e enviar ao parlamento un informe sobre todas as axudas 

concedidas a concellos na presente lexislatura mediante convenio ou subvención para a 

construción ou mellora de instalacións deportivas de titularidade municipal, onde 

figuren todas as actuacións, o obxecto, a contía e os concellos beneficiarios coas 

cantidades asignadas a cada un deles.” 

 

Santiago de Compostela, 9 de setembro de 2019 

 

Asdo.: Luis Bará Torres 

Noa Presas Bergantiños 

Olalla Rodil Fernández 

Xosé Luis Rivas Cruz 

Montserrat Prado Cores 

Deputadas e deputados do G.P. do BNG 

Ana Pontón Mondelo  

Portavoz do G.P. do BNG 

 

 

 

Asinado dixitalmente por: 

Xosé Luis Bará Torres na data 09/09/2019 11:21:22 

 

María Montserrat Prado Cores na data 09/09/2019 11:21:30 

 

Noa Presas Bergantiños na data 09/09/2019 11:21:37 

 

Olalla Rodil Fernández na data 09/09/2019 11:21:44 

 

Xose Luis Rivas Cruz na data 09/09/2019 11:21:54 

 

Ana Pontón Mondelo na data 09/09/2019 11:22:02 

Reunión da Comisión 1ª, Institucional, de Administración Xeral,

Xustiza e Interior

Día: 02.10.2019        Hora: 10:30

Orde do día

 

 

2.2 55570(10/PNC-004418)

Grupo Parlamentario dos Socialistas de Galicia

Fernández Leiceaga, Xoaquín María e 2 máis

Sobre as actuacións que debe levar a cabo o Goberno galego

para a implantación dun servizo de escolas infantís para os

empregados públicos da Administración autonómica

Publicación da iniciativa, 533, 18.09.2019



 
 

 
Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

Á Mesa do Parlamento   

 

O Grupo Parlamentario dos Socialistas de Galicia, por iniciativa do seu 

deputado-portavoz Xoaquín Fernández Leiceaga e das súas deputadas Patricia 

Vilán Lorenzo e Teresa Porritt,  ao abeiro do disposto no artigo 160 do 

Regulamento da Cámara, presentan ante esa Mesa a seguinte Proposición non 

de lei en Comisión 1.ª, Institucional, de Administración Xeral, Xustiza e 

Interior. 

 

Exposición de motivos 

 

Na resposta á pregunta nº 47503 formulada polo noso grupo parlamentar sobre 

“as previsións do Goberno galego respecto da implantación dun servizo de 

escolas infantís para os empregados públicos da Administración autonómica....”, 

logo de presumir da política da Xunta de Galicia en materia de escolas infantís 

acaban por non dicir nada concreto en relación co obxecto da pregunta, a pesar 

de aseverar que “a Xunta de Galicia comparte a necesidade de continuar 

implantando servizos de conciliación nos servizos administrativos da súa 

titularidade...” 

 

Queremos coñecer se esta afirmación encerra algo de sinceridade. Ou trátase 

dunha fórmula oca, sen nada dentro. En consecuencia o Grupo Parlamentario 

dos Socialistas de Galicia presenta a seguinte Proposición non de lei: 

 

“O Parlamento galego insta a Xunta de Galicia a: 

 

1. Iniciar ao longo do que resta desta lexislatura a construción dunha Escola 

Infantil dirixida aos traballadores da administración autonómica na 

proximidade de San Caetano e San Lázaro. 

 

2. Presentar unha planificación da construción de escolas infantís nos vindeiros 

6 meses dirixidas aos empregados da administración autonómica nas 

restantes cidades (A Coruña, Ourense, Lugo, Ferrol) 

 

 Pazo do Parlamento, 12 de setembro de 2019 

  Asdo.: Xoaquín Fernández Leiceaga 

  Deputado-portavoz do G. P. dos Socialistas de Galicia 

    Patricia Vilán Lorenzo 

   Teresa Porritt Lueiro 

Rúa do Hórreo, s/n, Parlamento de Galicia. 15702 SANTIAGO DE COMPOSTELA 

Tlf: 981 551 530 · gp-socialista@parlamentodegalicia.es 

  Deputadas do G.P. dos Socialistas de Galicia 

 

 
Asinado dixitalmente por: 

 
Xoaquín María Fernández Leiceaga na data 12/09/2019 13:56:59 

 
Patricia Vilán Lorenzo na data 12/09/2019 13:57:20 

 
María Teresa Porritt Lueiro na data 12/09/2019 13:59:30 

